
ТАҚРИЗИ
муассисаи пешбар - Донишгоҳи давлатии омӯзгории Тоҷикистон ба номи 

Садриддин Айнӣ ба диссертатсияи Алҷуанӣ Султон Абдулкарим дар 
мавзуи “Вижагиҳои матнҳои сиёсии тарҷумашуда аз забони форсӣ ба 

забони арабӣ (бар асоси расонаҳои хухуху. йпадг (А«'), ВВС Регмап 

ки барои дарёфти дараҷаи илмии доктори фалсафа (Рй.В) - 

доктор аз рӯйи ихтисоси 6В020900 - Шарқшиносӣ (6В020901-Забони 
форсӣ) пешниҳод шудааст.

Робитаҳои забонӣ байни арабу аҷам таърихи қадима дорад, ҳатто 
ин гуна тамосҳоро ба даврони тоисломӣ нисбат медиҳанд. Вале дар 

даврони густариши ислом ва бунёди тамаддуни исломӣ тамосҳои забонии 
ин ду миллат бештар гашта, додугирифтҳои зиёде байни забонҳои 
арабиву форсии тоҷикӣ сурат гирифтааст. Ба таъкиди донишмандон, дар 
ин додугирифти забонӣ нақши тарҷума бисёр нақши муҳим бозидааст. 
Чунончи иқтибос шудани бештари вожаву истилоҳоти фаровони арабӣ ба 
забони форсии тоҷикӣ, ҳамзамон, вомгирии забони арабӣ таъбирҳои 

форсии тоҷикиро маҳз дар раванди тарҷумаи асарҳои гуногуни 
ҳамдигарии ин ду забон сурат гирифтааст.

Бинобар ин, аз тарафи дркторанти Рй.В Алҷуанӣ Султон 
Абдулкарим заминаи таҳлилу муқоисаи матнҳои расонаҳои худууу. йпалг 

(Чд')> ВВС Регзхап (^ ^) мавриди таҳқиқ қарор додани мавзуи
“Вижагиҳои матнҳои сиёсии тарҷумашуда аз забони форсӣ ба забони 
арабӣ” икдоми шоиста арзёбӣ мешавад.

Мавзуъ ва мазмуну муҳтавои рисолаи Алҷуанӣ Султон Абдулкарим 
ба доираи мавзуъ ва масъалаҳои таҳқиқӣ, ки дар шиносномаи ихтисоси 
илмии 60020900 - Шарқшиносӣ (60020901-Забони форсӣ) муайян 
шудааст, пурра мувофиқат мекунад.

Рисолаи мазкур аз муқаддима, се боб, даҳ фасл, хулоса ва рӯйхати 
адабиёт иборат аст. Дар муқаддима, чун анъана, доир ба мубрамияти 
мавзуи таҳқиқ, дараҷаи таҳқиқи мавзуи илмӣ, робитаи таҳқиқ бо 

барномаҳо ва мавзуъҳои илмӣ, мақсади таҳқиқ, вазифаҳои таҳқиқ, 
асосҳои назариявии таҳқиқ, асосҳои методологии таҳқиқ, сарчашмаҳои 
таҳқиқ, навгонии илмии таҳқиқ, нуктаҳои асосии ба ҳимоя 

пешниҳодшаванда, аҳаммияти назариявӣ ва амалии таҳқиқ, мутобиқати 

диссертатсия бо шиносномаи ихтисоси илмӣ, тасвиб ва амалисозии 
натиҷаҳои диссертатсия, сохтори диссертатсия оварда шудааст.

Боби аввали диссертатсия «Асосҳои назарии тарҷума» ном дошта, 
аз панҷ фасл таркиб ёфтааст. Дар фасли аввали боби якум, ки «Пешаи 

тарҷумонӣ аз нигоҳи муҳаққиқон» унвон гирифтааст, дар он ба таври 
мухтасар атрофи ҳадафҳо ва мақсадҳои фарҳангии тарҷума, ҳамзамон, 

масъалаи ниёзи ҷомеаи имрӯзӣ ба ин пеша мавриди баррасӣ қарор 
гирифтааст.

Дар фасли дувуми ин боб, ки “Нигоҳи иҷмолӣ ба таърихи тарҷума” 
ном гирифтааст, диссертант дар мавриди аҳаммияти таърихӣ ва 
пайвандсози тарҷума дар фарҳанги башарӣ, инчунин, нақши бархе 
донишмандони тарҷумон дар дарозои таърих таҳқиқ анҷом додааст. 
Воқеан, ба қавли Р. Бертон, «агар мутарҷимони мактаби Толпедо дар 
Испания матнҳои арабии осори Арасту, Афлотун ва Суқротро ба лотинӣ 
баргардон наменамуданд, идеяҳои волои онҳо, ки рангу бӯйи ислом низ 

ёфта буд, ҳаргиз ба Аврупо ва ҷаҳони Ғарб роҳ намеёфт» (рисола, с.18).
Диссертант дар фасли савуми ин боб - “Пайдоиши тарҷума дар 

ҷаҳони ислом”, ба баррасии таваҷҷуҳи донишмандон ва ҳокимони асрҳои 
аввали исломӣ ба тарҷумаи улуми гуногун аз забонҳои юнониву сурёнӣ 

пардохта, таъкид мекунад, “дар ташаккулу истеҳкоми тамаддуну 

фарҳанги муштараки исломӣ, ба ғайр аз мероси адабӣ осори фикрии 
юнонӣ, эронӣ, ҳиндӣ бисёр таъсиргузор будааст” (рисола, с.ЗО).

“Равиши низомманд дар баррасии тарҷума” унвони фасли чоруми 
боби аввал буда, дар он андешаҳои гуногуни донишмандони муосир 
атрофи робитаи тарҷума ба забоншиносӣ, ба ҳайси илми мустақил 

баромад намудани назарияи тарҷума ва дигар масъалаҳои марбут ба 
тарҷума дар солҳои ахир таҳқиқ шудааст.

Зарурати таснифи матн дар тарҷума аз масъалаҳои калйдӣ дар 
тарҷумашиносӣ мебошад, чаро ки чигунагии кор ва масъулияти 

мутарҷим, пеш аз ҳама, ба навъи матн марбут мешавад. Таҳлили масъалаи 
мазкур аз ҷониби диссертант дар фасли панҷуми боби аввал - “Таснифи 
матн бар асоси тарҷума” сурат гирифтааст.

Боби дувуми рисола зери унвони “Мафҳуми “матни сиёсӣ” ва 
вижагиҳои он” фарогири се фасл мебошад.

Дар фасли аввали ин боб, ки «Шарҳи «матни сиёсӣ ва гуфтмони 
(дезсоигзгуе) сиёсӣ» унвон дорад, диссертант дар робита ба хусусиятҳои 

асосии матн андешаронӣ намуда, инчунин, андешаву назарияҳои 
донишмандонро дар мавриди гуфтумон ба таҳқиқ кашидааст.

Фасли дувуми ин боб - “Баррасии хусусиятҳои забонии матни 
сиёсӣ” ба баррасии хусусиятҳои услубӣ-забонии матни сиёсӣ ва кӣ будани 

мухотаби чунин матнҳо бахшида шудааст. Диссертант дар ин фасл ба 

вуруди калимаҳои иқтибосӣ дар зимни матнҳои сиёсӣ ишора намуда, ба 
корбурди васеи ихтисораҳо дар матнҳои сиёсӣ ва фароянди мушкилоти 
тарҷумаи чунин ихтисораҳо таъкид мекунад.

Ба таҳлилу баррасии мушкилот ва вижагиҳои тарҷумаи матнҳои 
сиёсӣ диссертант дар фасли савуми ин боб - “Гуфтмони сиёсӣ ва 
мушкилоти тарҷума” пардохтааст. Диссертант дар ин фасл ба мушкилоти 

тарҷумаи воҳидҳои фразеологӣ ва корбурди санъатҳои гуногуни бадеӣ, ки 
дар зимни матнҳои сиёсӣ меоянд, ишора карда, инчунин, барои ҳалли 

онҳо роҳкорҳое низ пешниҳод намудааст.

«Таҳлили муқоисавии луғавӣ-грамматикии матнҳои тарҷумашуда 
аз форсӣ ба арабӣ» унвони боби савуми рисола буда, фарогири ду фасл 
мебошад.

Дар фасли аввали ин боб - «Муқоисаи матнҳои хабарӣ-сиёсии 

тарҷумашуда аз форсӣ ба арабӣ», таъкид мешавад, ки тарҷума танҳо ба 
муодилёбии унсурҳои як забон ба забони дигар маҳдуд намегардад, балки 
дар тарҷума риояи тамоми хусусиятҳои луғавию дастурӣ ва балоғии забон 
зарур мебошад. Инчунин, дар ин фасл диссертант ба баррасии татбиқии 
мавзуъ гузашта, чандин матнҳои форсию арабии дар расонаҳои 

ппалг 0<у'), ВВС Регзтап ^) нашршударо дар муқоисаи 

ҳамдигарӣ қарор дода, муваффақияту камбудии дар раванди тарҷума 
пайдошударо нишон додааст.

Тарҷумаи унвони хабар яке аз мушкилоти тарҷума ба шумор 
меравад, чаро ки ба фарқ аз матн унвон бояд дар баробари кӯтоҳ будан 
боз фарогири муҳтавои асосии матн бошад. Барои таҳлилу баррасии ин 
мушкилот диссертант фасли дувуми боби савум - «Муқоисаи унвони 
хабарҳои тарҷумашуда аз форсӣ ба арабӣ»-ро тахсис додааст. Дар ин 
фасл низ бо овардани унвонҳой хабарӣ аз расонаҳои фавқуззикр 
диссертант ба баёни умумиятҳову хусусиятҳои он пардохтааст.

Дар қисмати хулосаи рисола натиҷагириҳои диссертант аз таҳқиқи 
дар ин замина анҷомдодааш дар 27 банд баён гардида, оид ба истифодаи 
амалии онҳо 6 тавсия пешниҳод шудааст.

Адабиёти истифодашударо, ки ба 141 адад мерасад, диссертант бо 
назардошти хусусияти хатҳо ва бо тартиби алифбоӣ овардааст.

Дар робита ба мавзуи рисола 3. мақолаи илмӣ дар маҷаллаҳои илмии 
тақризшавандаи КОА-и назди Президенти Ҷумҳурии Тоҷикистон,ба табъ 

расонидааст. Дар интишороти мазкур натиҷаҳои асосӣ, хулосаи таҳқиқот 
ва пешниҳодҳои муаллиф инъикос ёфтаанд.

Автореферати рисола ва майолаҳои бачопрасонидаи докторанти 
Рй.П Алҷуанӣ Султон Абдулкарим муҳтавои асосии рисоларо инъикос 
менамояд.

Дар баробари дастовардҳои назаррас рисола аз камбудиҳо низ орӣ 
нест, аз ҷумла:

1. Аз мутолиаи рисола бармеояд, ки диссертант дар омоданамоии 
рисола ба масъалаҳои назариявӣ нисбат ба амалӣ/татбиқӣ бештар 
аҳаммият додааст. Агар фаслй дигаре ба боби севум, ки бештар 

паҳлуи татбиқӣ дорад, илова мекард, таносуби назария бо амалияи 
рисола мувофиқ мегашт.

2. Мувофиқи мақсад буд, агар диссертант матнҳои арабиро дар 
баробари бо хатти арабӣ овардан боз ба шакли овонавис меовард. 

Чунин муносибат арзиши илмии рисоларо баландтар менамуд.
3. Дар рисола хатоҳои зиёди имлоӣ, аз қабили нагузоштани вергул ба 

назар мерасад (с.4, 5, 68, 69, 90,„100 ва ғ.).
Норасоиҳои мазкур ҷузъӣ буда, аҳаммияти илмии таҳқиқи 

анҷомдодаро кам намекунанд. Рисола таҳқиқи мукаммали баанҷомрасида 
буда, аз тахассуси баланди докторанти Рй.В Алҷуанӣ Султон Абдулкарим 
дар забонҳои арабӣ ва форсии тоҷикӣ ва огоҳии зиёд доштани ӯ дар ин 
самт дарак медиҳад.

Дар маҷмуъ, диссертатсияи Алҷуанӣ Султон Абдулкарим дар 

мавзуи “Вижагиҳои матнҳои сиёсии тарҷумашуда аз забони форсӣ ба 

забони арабӣ (бар асоси расонаҳои йпалг (Ау')> ВВС Рег§1ап 

(сг“ ^)” ба талаботи Низомномаи намунавӣ оид ба Шурои 
диссертатсионӣ ва Тартиби додани дараҷаҳои илмӣ ва унвони илмӣ 
(дотсент, профессор), ки бо Қарори Ҳукумати Ҷумҳурии Тоҷикистон аз 

30.06.2021, таҳти №27 тасдиқ гардидаанд, пурра ҷавобгӯ буда, муаллифи 
он сазовори дарёфти дараҷаи илмии доктори фалсафа (Рй.Н) - доктор аз 
рӯйи ихтисоси 6В020900 - Шарқшиносӣ (6В020901-Забони форсӣ) 
мебошад.

Тақризи муассисаи тақриздиҳанда дар маҷлиси кафедраи назария ва 
амалияи забоншиносии ДДОТ ба номи С.Айнӣ рӯзи 10-уми феврали соли 
2023, қарори №7 бо иштироки докторант муҳокима ва қабул гардид.

Дар ҷаласаи кафедра 11 нафар аъзои кафедра иштирок доштант. 
Натиҷаи овоздиҳӣ: «тарафдор»- 11 нафар, «зид»- нест, «бетараф»- нест, 

Раиси ҷаласа:
Мудири кафедари назария ва
амалияи забоншиносии ДДОТ 
ба номи С.Айнӣ, номзади илми 
филология, дотсент Қурбонов Маҷид Абдулҳамидович

Ташхисгар:
Номзади илми филология, дотсенти г 
кафедраи назария ва амалияи
забоншиносии ДДОТ ба номи С.Айнӣ^^д^ Раҷабов Абубакр Ашурович

Котиби илмии ҷаласа:
доктори фалсафа (РНЭ) Юсупов Шоҳин Раҳимбердиевич

Суроға: 734025, Ҷумурии Тоҷикистон,
ш.Душанбе, хиёбони Рӯдакӣ, 121, ДДОТ ба номи С.Айнӣ.
Е-таП:т1оЛ§риЛ), телефон: 2241383

Имзои Раҷабов А.А, Қурбоно

Сардори раёсати кадрҳо 
ва корҳои махсус

супов Ш. Р-ро тасдиқ мекунам.

Мустафозода Абдукарим

